2 KORIN

Manih po kiun véh ne Pol to kiun hah, ko vané ke
naanapanva povaman va Korin, manih pa muhin
va Mésadonia'. KOrin e'a voon apuh va pa muhinva
Akaéa', ke', Grik.

O poen ne Pol to kiun momoaan ke na a napan
va Korin, e' to pah soe viivi en pee, pare' pah vano
po' e Taétus manuh pee, pan e' se nat ma' pa taate'
pee, pare' hah ma'ko soe tavus ke poan. E Taétus to
hah ma', pare' soe ke Pol pan, ‘A napan va Korin to
pénton ee pa soe pén, ko panih voh ee pa ma taate'
hat pee. Ivéhkék, o upom to koe ee, ko hikta iu te'
ne paan a tasun pén.’

Manih po kiun véh, e' to te' non a taana' tah
apuh. A tah vamomoaan ivéh pan, e Pol to vaeo
rakah me non o te' varih to panih, pare koe a ma
taate' hat pee. Ka vap0ok tah ivéh pan, e' to vaato
hah me raoe suk a ma kokoman va pa Soe Vih pe
Ieesu' Kristo. Ka vakon tah ivéh pan, e' to vaato

me raoe suk ee se he' o te' arus a ma tah nee to iu
he' akuk ne raoe vamanih po he' pee. Ka vataana'

tah, ne' to soe vamaaka ke raoe pan, e'e' koman a
aposol vamaman.

A ma kiun varih to tataki va ne manih pan.

Asoevae0 tononon panapanva Korin, me a soe
vae0 manuh pe Sosoenén. 1:1-11

A napan va Korin to vatamak voh e Pol, ivéhkék,

e POl to iu te' va'peh me e non pee. 1:12-24;
2:1-13

A kiu vamaman pe POl ivéh, a soe tavus o
vatompoan voon pe Sosoenén va'peh me a na-
pan. 2:14-17; 3:1-18; 4:1-18; 5:1-21; 6:1-10

E P6l to soe tavus o hahara' pe' manih pa napan
va Korin. 6:11-18; 7:1-16

A taate' va pa vamatop o he' nee to he akuk suk
0 iu pee, to tane' ma' pa ma kokoman koman
pee. 8:1-24; 9:1-15

EPoltovatvusadnoaposoltote'sukmeneama
véknOm to no va'peh me non a kiu pee. 10:1-
18; 11:1-33; 12:1-21

Oiupe Pol me a kiu véhva' pe' pa réh a napan pa
vatet e Ieesu', me a soe ataaton pe' pa napan
va Korin. 13:1-13

E Pol To Soe Tavus A Kiu Ne Sosoenén To He' O

Aposol

1EQ' e Pol, ed' e aposol pe Ieesu' Kristo, po iu
koman pe Sosoenén ke' kon a neo', k' tavus e
aposol pe'. Ko kiun va'ih ne kea ped' Timoti' to
te' va'peh me a non ned', ko' kiun ko vano ka nos
nedm, o kum te' varih to vaman nem e Sosoenén
manih Korin, me ra ma napan pe Sosoenén to te'
ne manih pa muhin va Akaéa'.

2 E0' to hinhin no' e Tamaara Sosoenén, me e
Sunon pea Ieesu' Kristo, pan ee se ururuan a ra,
pare he'ara a taate' moomo.

E Pol To Soe Vavihvih Ke Sosoenén, Suk A O Ne'

To Vato A Ma Punis Pe'
3Ea se vae0 para ké a éhnan e Sosoenén Taman,
e' e Sosoenén e Taman e Sunon pea Ieesu' Kristo.
E' e Tamaara, me €' a taneo in a ma taate' uruan
me a taate' vatdo a ma punis. Ke e' e Sosoenén se

nok a ma kokoman po te' varih to te' me ne a ma
punis, kee t66t0 ee. 4 Ka ma punis kurus varih to
tatavus ne manih pea, ne Sosoenén to vavaato kéh
e non sih pea, ka onot e no pa vatd o kokoman pa
napan varih to tataum ne a ma vu punis, vamanih
pa 6 ne Sosoenén to vavaatd va i non sih a ma
kokoman pemom. 5 E Ieesu' Kristo to te' voh o
kamis o p6h apuh rakah, kemém me to hara' me e
nem po vu kamis paméh. Ivéh, no a taate' moomo
pe Ieesu' to puh suk non manih pemo6m kuru. 6 Ko
poen no a punis se taum a mOm, a ma vu punis
poé varih, to va'aus ee pedm, ke' onot po poen ne
Sosoenén to kon tane' hah en pedm pa ma punis
poé varih. Suk ataeah, e Sosoenén to va'aus a
mom, ka ma kokoman pemom te' to e ne. Ka tah
paméh vava'aus a no nedém, ka ma te' kokoman
pedmte'to me e ne. Oman, o poen ndm to sun vakis
nem par0m te'te' nem a ma vu punis varih nemom
to te'te' nem sih, e Sosoenén se vatd en pa ma
kokoman pedm, kee t6 ee. 7 Kemdm vaman vakis
e nem, pan eOm se sun vakis rakah e nem, manih
pa 0 noamapunissetavusma'. Suk ataeah, emoém
tonat e nem, pedm se kamis va'peh me em pemom.
Ivéh, ke edbm me se kon va'peh me em pemo6m po
kokoman to.

8 Kén kea, me ra kén vamen, emom toiunem a 6
nom se nat vavih nem pa ma punis varih to tavus
voh amom manih pamuhinvaEsia'. Apunisapuh
paméh to voknah rakah voh en pemom, ko onoah
en pa ma te' kikis pemom. Ivéh, kemOom koman em
pan, emom se métmét em. 9 Oman rakah, manih
pa ma kokoman pemom, nemom to hara' vavoh e
nem a ma vu punis poé varih, vamanih pa 6 no a

te' pépénton vahutét to soe ka te' pepeat pan, “Eén
se mét.” Ka tah paméh to tavus me voh en manih
pemom, ko va'nadp en pemom, pan emom se nat
nem koman hah nem o kikis pem0m. Ahik. Emom
se koman varoe ko nem o kikis pe Sosoenén to onot
non a kunkuin hah a nap mét. O kikis paméh to
antoen pet e non pa va'aus a mom pa te' a ma te'
punis pemom. 10 Ka tah hat paméh to onét rakah
e non pa ip vamét a mom. Ivéhkék, e Sosoenén to
kon hah en pem6m. Amot me, ne' se va'aus hah
en pemoOm. Kemom vaman vakis va e nem manih
pan, e Sosoenén se va'aus hah en pemom, kemom
te' vavih e nem. 11 Ivéh, ke edm se hinhin va'aus
a no mOm. Ke Sosoenén sih pénton a hin pa nap
peo, pare' va'aus a mom. Ka téém no a nap peo se
ep a 0 ne Sosoenén to va'aus va ka non mom, pare
vavihvih me poé.

E Pol To Hikta Pikpiuk Non A Napan Va Korin
12 E6' to soe vavaed suk hah ¢' pa tah va'ih.
Manih po kokoman ped' nd' to nat va no' manih
pan, ed' to nonok no' a taate' totoopin vih, me a
taate' man manih pa napan kurus, ee a ma taate'

ne Sosoenén to he' voh a neo'. EQ' to hikta vatet
ma' o nat ne ea a napan va po oeh véh to vatet

voh ma'. Ahik. O ururuan varoe ko pe Sosoenén
to va'aus voh a neo', pare' he' a neo' a taate' va'ih.
E6' to nok vakis voh a taate' paméh po poen ne ed'
to te' va'peh me voh a no' neém, a napan va Korin.

13-14 Ka ma poen nd' to kiun ka nés neém a ma
kiun, e0' to kiun a soe to onot non nedm se éh, ko
maaka a pusun in a soe paméh. EQ' to hikta kiun
ka ne6m ta meh soe to matan ke non. Oman, a ma
meh poen ne edm to hikta se maaka vavih nem a

ma soe kurus no' to kiun nos. Ivéhkek, ed' to iu
rakah no'a 6 nom se maaka vavih a pusunin a ma
soe ped'. Ka manih po vahutét apuh pe Sunon pea
Ieesu', edm se vaed sukrakah em ped', vamanih pa
0 no'to vavaeo va ka no' nedm sih

1516 EQ' to vaman rakah e no' pedm to hara' vaed
suk e nem pa taate' nd' to nok, ke' a pusun in a
0 no' to koman suk no' pan ed' se n0 momoaan
nos pedm, ko ep voh ka nedm. EOQ' se ep ate' ka
nedm, ko oah eo' manuh pa muhin va Mésadonia'.
O poen no' se kéh hah ma' a muhin va Mésadonia',
e0'tokoman e no'pahahma'paep anedém. Manih
pa taate' paméh ne Sosoenén se taneo en pa nok
vavih a nedm pa vap00k téém. Me edm me to onot
e nem pa va'aus a neo', ko' né eo' manuh pa o
muhin va Jiutia'. 17 E¢' to hikta n6 momoaan voh
nospaepanedm. Ivéh, kom koman va po' nem nih,
eOm koman kés e nem pan, ed' to nok o kokoman
va'ih, marén a piuk a nedm, ha? Me edm to koman
kés nem pan, ed' to nok akuk, pard' panih ekeok a
soe vaman paméh, vamanih pa 6 no a napan va
po oeh véh to nonok va ne sih, ha? E0m koman
kés nem pan, ed' se soe, “oman”, me “ahik”, ha?
Ahik rakah. 18 E Sosoenén to suksuk rakah non
a soe koman pe'. E6' me se soe vamaman rakah
keo' pedm pan, a ma soe kurus ng' to sosoe ka no'
neom, to hikta te' me ne a soe, “oman”, me a soe,
“ahik”. 19 E0', ke Saélas, ke Timoti', emOm to soe
tavus voh kem pedm pasoe va'ih, nemom to vatvus
voh ka nedm a soe koman pe Ieesu' Kristo, e koa'
pe Sosoenén. EOm to nat me e nem pe Ieesu' to
hikta onot non a soe, “oman”, me “ahik”. A ma
tamoaan ne Kristo to vavaonot ro ko non sih a



2 KORIN 1:20 vi 2 KORIN 2:1

ma soe pe' pa soe, “oman”. 20 E' to te' non a ma
Soe vaman pe Sosoenén to te' non. Ke Kristo to
vavaonot tamoaan non sih a ma soe vaman pe'
manih pa soe, “oman”. Ivéh, ka se keh pénton a
soe pe Sosoenén manih pa éhnan e Kristo, ea se
soe ee pan, “e' o man rakah”. Ivéh, na to ké suk

no sih a éhnan e Sosoenén. 21 Eom se nat va nem
manih pan, e Sosoenén koman to vakikis a rora,

ka vatds no manih pe Ieesu' Kristo, para te' vakis
no, ke Sosoenén kon en pea a napan koman pe'.
22 E Sosoenén koman to vaho' voh en po vékném
pe' manih pea, marén a vataare vamanih pan, ea
anapan koman pe'. Pare' vaho' a Tuvuh Vasio' pe'
manih pa komaara. A Tuvuh Vasio' to te' va non
manih pa tah vamomoaan va pa ma tah vihvih, ne

Sosoenén to kehkeh he' a rora. Ea to kon voh ee
pa Tuvuh Vasio', ivéh, ka se nat va no manih pan,

oman rakah, amot na se kon ee pa ma tah vihvih
poé varih, ne' to nok suk voh pa soe vaman pe'.

E Pol To Hikta N6 Hah Manuh Korin

23 EQ' se soe va keo' peom manih pan, manih
pa éhnan e Sosoenén, e' a te' va pa vaeh a ma soe
ped'. Ke ed' soe vamaman rakah keo' pedm, ed' to
hikta n6 voh nds peém maneom Korin, suk ataeah,
e0' to hikta iu he' a no' nedm a punis ko vakmis a
nedm. 24 E¢' to hikta soe vavoh manih pan, emom
to matop nem nods a ma vaman pedm. Ahik. O
vaman peOm to sun vakis rakah voh en. EQ' to
kikiu vatds tamoaan me a no' nedm sih pa vatvus
0 vaed manih peom.

2

1Tvéh,ko'iuno' ameh vavih pe6' maneom pedm,

se nat non te' non pan, e' a meh vavih se he' punis
a neom. 2E0' se keh he' punis eo' pedm, keteh po!
ivéh, se te' non, pare' vavaed a non neo'? EOm
varoe a napan no' to he' punis voh se vavaeé a
neo'. 3Ivéh, ke e6' hikta se né no' nés manem pedm,
pard' kon o kokoman punis manih pedm a napan
to vavae0 a no neo' sih. Ke' a pusun in a tah né' to
kiun suk voh nds o kiun va'ih, paré' vano vovoh ka
nos nedm. EQ' to nat e no', ped' se keh hara' vaed
suk no' ta pah tah, a, edm kurus me se pét hara'
vae0 suk e nem pa tah paméh. 4 E¢' to kiun voh
ka nos nedm o kiun ped', o kokoman ped' to puh
rakah non po tamak, me o kupu ped' to karé rakah
e non. E0' to kinkiun va'peh me e no' pa hunun

mataneo' to tatako' e non. E¢' to hikta kinkiun no'
o0 kiun ped' to vatamak a nedm, ahik, ed' to kiun

nos o kiun va'ih, pan edm se nat va nem manih
pan, ed' to iu suntan rakah e no' pedm.

Eom A Napan Va Korin Se Than Anoe A Hat No A
Meh Te' To Nok Voh Manih Peém

> Apahte'va pedm tonok voh ken pedm pa punis

apuh, e'to hikta he' punisvikanoneo'. Ed'to hikta

iu nok no' ta ma soe kikis suk a tah va'ih manih
pedm. Suk ataeah, ed' to onot e no' pa soe vamanih

pan, e' to nok voh a neém ka ma kokoman pedm
punis amot voh ee. ¢ Ko vakmis véh, no a peo in
e e0Om to he' eah, to antoen e non pe'. 7 Ivéhkeék,
kuru no' to iu no' a 0 ndm se vatet a meh taate',
eOm se ithan anoe kéh eah pa hat pe', parom vato
o kokoman pe', ko kokoman pe' vih ke' hara' vaed
hah. Pe'to hat non pa 6 no a punis tome' apuh oah
poan, ke' pah hat oah en po tamak. 8 Ivéh, ké' hin
vakis rakah e no' pedm se 6t hah eah, parém vaho'

eah manih topninedm, ko vataare eah a 6 nom to
iu avoe' rakah e nem pe'. 9 Moaan voh né' to kiun
voh ka nos nedm o kiun va'ih, marén a puné' ro a
nedm, pan ed' se ep voh pan, edom vavatet e nem
pa ma soe ped', ke' ahik. 10 E6m se keh ihan anoe
a hat no a pah te' véh to nok manih pedm, ed' me
se ihan anoe eo' pa hat pe'. Ke' se keh te' non ta
hat no' se ihan anoe, a, ed' se ihan anoe eo' manih
pa matan e Kristo, marén a va'aus a nedém. 11Eg' to
nok vamanih, suk ed' tonanadp no'e susun po ora'
hat tome' piuk kara, pare' réh vahik en pea pa nok
a ma taate' hat. Suk ataeah, ea to nat vahik voh ee
pa ma taate', me a ma kokoman hat vakoaan pe'.

E Pol To Kehkeh Ep Non Pe Taétus

120 poen né' to vos manuh pa voon va Troas
marén a vatvus a Soe Vih pe Ieesu' Kristo nén,
e0' to taum eo' pa 0 ne Sunon to peret ken ped'
pa hanan va pa 6 no' se nok eo' pa kiu pe' nén.
13Tvéhkeék, o kokoman ped' to hikta te' moomo non,
suk ed' to hikta taum e kea ped' Taétus. EQ' to
soe ataaton a napan va Troas, pard' no ko vos eo'
manuh pa muhin va Mésadonia'.

Manih Po Kikis Pe Sosoenén, No Aposol To Eh
Oah Suk Ne Manih Po Vapus
14Tvéhkek, ed' se soe vavihvih ke na e Sosoenén,

suk a ma tamoaan ne' to meeme vah ka no mom
pa vatvus a soe in a kiu kikis ne Ieesu' Kristo to

nok voh, marén a kon hah a ra a napan pe'. Ka
napan se nat koe in e Sosoenén manih pa taate'
paméh. Ke' te' va non manih pa tah avoavuh vih
to tavus, ka tuvuh te'te' vah non manih po oeh
avoes. 15 0Oman, ea koman to te' va no manih pa

tah avoavuh vih, ne Ieesu' Kristo to kon pare' és
ke na e Sosoenén. Ko avuh vih paméh to n6 non
manih pa napan varih to te' ne manih pa hanan
to nd non pa voon va kin. Me manih topnin a
napan varih to te' ne pa hanan to né non manuh
pa sura' ésés tamoaan. 16 Ka napan varih to te' ne
pa hanan to né non manuh pa sura' ésés tamoaan,
no a kiu, me a soe nemom to nonok nem, to tavus
va ee manih po avuh pa tah se mét. Ivéhkék, a ma
soe me a ma kiu nemom to nonok nem topniira
napan varih to te' ne pa hanan to n6é non pa voon
va Kkin, to tavus va ee manih pa tah avoavuh vih
va po to'to' to va'aus non raoe. Ivéh, keteh po'
to onot non a nok a kiu va pa vatvus a Soe Vih?
17 Tvéhkék, emom to hikta te' va nem manih pa
nap peo varih to non6 vah ne, pare piuk vahok
in a napan, ko nonok moni' ne manih pa soe pe
Sosoenén. Ivéhpéhkék, emom to kon a kiu va'ih
manih pe Sosoenén koman, pamom hikta nat nem
pa piuk. EmOm koman to vapoh kokoman rakah
me e Ieesu' Kristo, ka manih pa matan e Sosoenén,
nemom to vavatvus vatotoopin rakah me e nem pa
ma soe ne' to he' voh a mom, o te' kikiu pe'.

3

O Aposol, Ee A Nap Kiu Va Po Vatompoan Voon
1E6m koman kés nem pan, emom to taneo hah
em pa nok a ma soe varih marén a vamanman a
nedm, kom koman nem pan, emom a nap vihvih?
Emom to hikta te' va nem manih po updm te' to hi
ro upOm, kee kiun o kiun to soe ka non nedém pan,

emoOm o te' vihvih. Me emOm to hikta iu nem a soe
ka nedm pan, edm se kiun a ma vu kiun marén a

va'aus a mom. Ahik rakah! 2 E6m koman to te' va
nem manih po kiun pemom se soe vanat a napan

a ma taate' pemom. Ka ma soe va po kiun paméh
to kiun rakah ne manih pa ma kupu pemom, no
a napan kurus se ep, pare éh a soe to kiun non
po kiun paméh. 3 Eém se te' vamhén rakah nem,
ka napan se ep va ka no nedm manih, po kiun to
tane' ma' pe Kristo. Manih pa kiu pemom ne Kristo
to kiun o kiun paméh. O kiun paméh ne' to hikta
kiun voh po tah kinkiun kiun. Ahik. E'to kiun voh
o0 kiun paméh manih pa Tuvuh pe Sosoenén te'te'
tamoaan. E' me to hikta kiun voh manih pa ta vos.
Ahik. E'to kiun voh manih po kupu pea ra napan.

4Manih pe Kristo ne Sosoenén to kon voh a mém
pa nok a kiu pe'. Kemom nat va e nem manih pe
Sosoenén se nok a kiu pe', ke' tavus vavih rakah
en, > Oman, emom to hikta sosoe nem pan, emém
koman to antoen e nem pa nok a kiu paméh. Ahik.
E Sosoenén koman to te' non manih pemom, pare'
he' a mom o kikis, kemOm antoen e nem pa nok a
ma kiu pe'. 6 E Sosoenén koman to he' a mém o
kikis, kem6m onot e nem pa tavus o te' kikiu va po
vatompoan voon pe' va'peh me a napan pe'. Ko
vatompoan paméh nee to hikta kiun voh manih po
Pukva po Vavaasis pe Mosés. Ahik. E'atah koman
pa Tuvuh Vasio'. Ka soe va po Vavaasis paméh se
ip vamét en pa ma apeero te'. Ivéhkék, a Tuvuh
Vasio' to he'he' non sih o to'to' tamoaan manih po
te'.

7 A soe va po Vavaasis pe Mosés to kiun voh
non pa ta vos. Ka soe paméh to ipip vamét voh
e non pa apeera napan. Ko poen ne Sosoenén
to kiun o Vavaasis pa ta vos, pare' he' o Vavaasis

paméh manih pe Mosés, o Vavaasis paméh to no
va'peh me en ma' po maaka apuh pe Sosoenén. O
maaka paméh to tavus manih pa matan e Mosés.
Ka napan va Israél hikta on6t ne a kute' manih
pa mataneah, suk o maaka paméh to kikis vorep.
Vasuksuk po', no maaka paméh to hikhik amamot
no e non. 8 Ivéh, ka kiu ne Sosoenén to nok manih
pa he' a napan a Tuvuh Vasio', to te' vih oah e
non pa kiu véh ne' to nok voh, pa 6 ne' to he' e
Mosés o Vavaasis pe'. O kikis me o maaka apuh
pe' se te' tamoaan non manih pa kiu va pa he' a
Tuvuh Vasio'. 9 O Vavaasis pe Mosés to vaho' en
pea manih po vahutét, pare' vateen en pea pa hat,
ka apeera ro en. Ivéhkék, a kiu paméh se keh no
me ma' o maaka apuh pe Sosoenén, a, a kiu va pa
nok a napan, kee tavus o te' totoopin manih pa
matan e Sosoenén, e' a kiu paméh se tavus va'puh
oah en ma' po kikis vamoaan pe Sosoenén. 100
maaka me o kikis apuh pe Sosoenén to te va'peh
tamoaan me e non po vatompoan voon paméh ne
Sosoenén to nok. Pare' vih oah e non po maaka
me o kikis va po Vavaasis pe Mosés. Ivéh, ka kuru
va'ih, e' to ep ke non pan o kikis va po Vavaasis pe
Mosés to hik rakah en. 11 O Vavaasis pe Mosés to
hikta se te' tamoaan non, e' to hikhik amamot no
e non. Ivéhkék, o Vavaasis paméh to no va'peh me
voh ma' o kikis apuh pe Sosoenén. Ivéh, ka kuru
na to nat e no po vatompoan voon te'te' tamoaan
véh, to apuh oah e non po Vavaasis pe Mosés.

12Emom to vaman rakah e nem, pamoém anoeh
e nem po vatompoan voon paméh se tavus va'puh
manih pemom, pare' te' tamoaan non. Ivéh,
nemOm to hikta nanadp suk nem a soe vamaaka

o vatompoan paméh manih pa napan. 13 Emém
hikta on6t nem a nok vamanih pa 6 ne Mosés
to nonok va voh non. O poen paméh no maaka
to hikta hik avoe' kéh non a matan e Mosés, ke'
kon a ta rara, pare' kupkup en pa mataneah,
pan a napan va Israél se nat ne ep po maaka se

hikhik amamot né kéh non a mataneah. 14 Ka
ma kokoman pa napan va Israél nun rakah ee pa

soe pe Sosoenén véh, nee to éhéh ne to te' non po
vatompoan vamoaan. Ee to hikta on6t ne a maaka
in a pusun in a ma soe nee to ténan. E'to te' va
e non manih pa ta rara véh to te' voh non manih
pa matan e Mosés to sunpip non a ma kokoman
pee. Ka hikta pah te' to ihan a ta rara paméh.
Manih varoe pe Kristo, ne Sosoenén to ihan kéh a
ma kokoman pa napan pa ta rara paméh. 15 Ivéh,
ka kuru va'ith no a napan to éhéh ne sih o Vavaasis
pe Mosés, ka ta rara paméh to sunpip e non pa ma
kokoman pee, kee hikta maaka ne a pusunin asoe
pameéh. 16Tvéhkék, a te' véh to panih a mataate' hat
pe', pare' suk e Sunon, e Sosoenén se ihan en pa ta
rara véh to sunpip non o kokoman nun pe'. 17 Ko
poen nd' to vavaato suk no' e Sunon, ed' to vavaato
suk me e no' pa Tuvuh Vasio'. Ka Tuvuh Vasio' pe
Sunon se keh te' non manih pa pah te', ka hikta tah
se sunpip hah non poan, ka te' paméh tavus en a

te' taihan. 18 Ea kurus to hikta te' hah me no ta
tah to sunpip non a mataara, ivéh, no maaka apuh

pe Sunon to nd suk ma' manih pea, ka tavus va ee
manih po siroak no a potan to nan non ma', ke'
paapanonnapoupOmte'. Amatamoaanrakahna
to kokon no sih o maaka paméh. Ko maaka paméh
papanih tamoaan no e non pa ma taate' hat pea,

ka tavus va ee manih pe Sunon. Ke Sunon koman,
e' a Tuvuh to nonok va non nén.

4

O Aposol To Te' Va Ne Manih Pa Noh

1 E Sosoenén to ururuan voh a moém, pare' he'
a mom a kiu va'ih, ivéh, nemom to hikta toto suk
rakah nem pa nok a kiu paméh. 2 Emom to he'
tonun vahik voh em pa ma taate' hat vapoet, no a
napan to vakoaan ne sih, pare nonok ne. Emom
to hikta suksuk nem a taate' piuk, pamom hikta
nat nem pa panih a soe pe Sosoenén. Ahik. Emom
to vavatvus rakah nem a soe man manih maheén,
pan a napan kurus se kiiki a ma taate' pemom. Ka
manih pa ma kupu pee, nee se nat va ne manih
pan, emom to nonok nem a kiu totoopin manih pa
matan e Sosoenén. 3 Ivéh, ka Soe Vih véh nemom
to vavaasis nem, se keh hikta te' maaka non, a, a
Soe paméh hikta se te' maaka varoe non manih
pa napan varih to suksuk ne a hanan to n6 non
po sura' ésés tamoaan. 4E susun po ora' hat, e'
e sosoenén va po oeh véh, e' to vanun voh en pa
ma kokoman pa napan varih to hikta te' me ne o
vaman. Kee hikta antoen ne a inan o maaka va pa
Soe Vih véh, to te' suk non o maaka me o kikis pe
Kristo véh, to te' va non manih pa 6 ne Sosoenén to
te' va non.

5 Oman, emOm to hikta vavaasis nem a soe
ovin a ma taate' koman pemom. Ahik. Emom to
vavaasis ro ko nem pan, e Ieesu' Kristo e' e Sunon
pea. Emom to vavatet nem sih a soe pe', pamOm
te' va nem manih pa nap kiu pedm, manih pe
Kristo. 6 Iva'ih, ka moaan voh, ne Sosoenén to nok



2 KORIN 4:7 xiv 2 KORIN 4:11

voh o oeh véh, pare' soe voh a soe manih po Puk
Vapenpen pe' pan,

“Manih pa popoen no maaka se tavus tane' ma'l”

Jen1:3

Ke Sosoenén avoe' ko paméh to nok o maaka pe'
pameéh, ke' paapa non manih pa ma kupu pea,
manih pa 6 ne' to vaonot ka ra, ka nat vavih ee po
maaka pe' véh, to te' non pa matan e Kristo.

O Maaka E' A Tah Vaho' Vih Oah Va Po Apen To
Pet Non Pa Noh
7 A tah vaho' vih oah paméh to te' non pemom
0 aposol, to tane' ma' pe Sosoenén. Ivéhkék, ea
to te' va e no manih pa noh, e' a tah to onét e
non pa topre', no e Sosoenén to vaho' a ma tah
vaho' vih oah poé varih nén. Ka tah paméh to
vataare non a napan kurus se nat ne o kikis apuh
pameéh, nee to ep ne to tane' non ma' pe Sosoenén,
to hikta te' non manih pemém. & Manih pa ma
0 kurus nemom to n6nd vah nem no a ma punis
peo rakah to tataum e ne pemom. Ivéhkék, a ma
punis poé varih to hikta voknah vahik a ma kikis
pemom. A ma punis poé varih to vavanun e ne sih
pa ma kokoman pemom. Ivéhkék, a ma kokoman
pemom to hikta hat vaoah. 9 A napan to tektek e
ne pemoOm, ivéhkék, e Sosoenén to hikta varakah
ka mom. Ee to vakmis ee pemom, ivéhkék, ee to
hikta mird' tiroé' a mém. 19 A ma kamis poé varih
to tatavus ne manih pa sioninmom, to vatoe amot
me non pa mét pe Ieesu'. Ivéh, no to'to' pe Ieesu'
se tavus vateera' suk manih pa ma sioninmom.
11 Em6m to nonok nem sih a kiu pe Ieesu', ivéh,
nemoOm to te' to'to' suk nem sih pa ma poen kurus.

Ivéhkék, a napan to pupund' rakah e ne pa ip
vamét a mom. Ivéh, no to'to' pe Ieesu' to tera' suk
non sih, ka napan se ep manih pa ma sioninmom,
ko sionin pameéh, e' o sionin se mét en. 12Ke' a
tah paméh no a mét to nonok suk non sih a kiu pe'
manih pemOm o aposol. Ivéhkék, o to'to' tamoaan
to kikiu varu' e non manih pedm.

13 EmOm to vaman e nem pe Ieesu', pamom
nonok e nem pa paeh a taate' to kiun non manih
po Puk pe Sosoenén,

“E0' to vaman voh eo' pe Sosoenén, ivéh, ko' soe
tavus eo'.” Sng116:10
EmOm me to vaman me e nem, pamoOm soe tavus

me va em nén. 14 EmoOm to nat vahik vavoh em
manih pan, e Sosoenén to kunkuin tane' hah voh

en pe Sunon Ieesu' manih po vapeepe, e' me se
kunkuin va'peh me en pea ke Ieesu'. Pare' me
peah va'peh en pea, ka no, para sun e no manih
pa mataneah. 15 E@' to soe vamanih, suk ataeah,
e0' to nat e no', a ma tah kurus varih to tatavus
ne manih pemom, ee marén a va'aus a neom. O
ururuan pe Sosoenén to tatavus noé e non manih
pa nap peo varih. Kee se soe vavihvih rakah ke
Sosoenén, pare ké ne a éhnaneah.

O Aposol To Vaman Pare Kon O Kikis Manih Pa

Tuvuh Vasio' 3 o
16 Emom to kokoman vorep e nem pa kiu vih ne

Sosoenén to nok, ivéh, nemom to hikta toto suk
nem pa nok a kiu pe'. Oman, a sioninmdm to
toto en, pare' kehkeh suné e non. Ivéhkék, a ma
komanmom to papanih vavoon e ne pa ma poen
kurus. 17 Suk ataeah, emdm to nat e nem pa ma
punis me a ma kamis to tatavus ne manih pemom,

to hikta te' apuh ne, pare hikta se te' varé ne. A
ma punis poé varih to vava'aus e ne pemom, pa
kon o éhnan apuh te'te' tamoaan manih pa voon va
kin. KemOm nat e nem pa ma tah vihvih nemom
se kon to vih oah e ne pa ma punis poé varih.
18 Tvéh, kemom hikta kokoman vorep nem a ma
tah nemom to antoen nem a ep pa matanmom.

Ahik. EmOm to vaonot varoe o kokoman to te' suk
non a ma tah, nemom to hikta onét nem a ep pa

ma matanmOm. Suk ataeah, a ma tah na to ep
no pa mataara, se hik ee pa si' téém kokoot akuk.
Ivéhkék, a ma tah vihvih varih na to hikta onot no
a ep pa mataara, ee a ma tah te'te' tamoaan.

)

Ea Ra Napan Se Vavatet No O Iu Pe Sosoenén,
Para Kon O Sionin Voon

1 Ivéh, ka nat e no pa sioniira to te' va e non
manih paiuunna to te' no manih po oeh véh, amot
no a iuun paméh se hat en. Ivéhkék, o poen no
a iuun paméh se hat vahik en, ka te' me e no pa
meh iuun manuh pa voon va kin ne Sosoenén se
he' a ra. Ka iuun paméh no a hikta te' to nok pa
koreneah. Ahik. A iuun pameéh se te' e non a
iuun va pa voon va Kkin, pare' te' tamoaan e non.
2 Kuru na to te' e no pa iuun pameéh, para totod
e no, ko iu rakah e no pe Sosoenén se he' ara a
iuun to te' non pa voon va kin. Ka iuun paméh e'
0 véknOm va po sionin voon to te' va non manih
po rara to kupkup non a sioniira. 3 Suk ataeah, o
poen ne ea to hop vahik pa iuun paméh, para hikta

te' hah va no manih po te' varih o pehpeah.” 40
poen na to te' me no o sionin manih po oeh, para
hahara' no a ma vu punis, ko te' e no pa to vatéh.
E' to hikta te' non pan emom to kehkeh koe nem
o sionin vamoaan. Ahik. Ea to iu hop rakah no
po sionin voon vamanih pea to ohop no o ohop
voon. Ivéh, ko sionin va pa mét se kon me en po
to'to' tamoaan. S Ke' a tah paméh ne Sosoenén
koman to nok suk voh ara. E'to he' voh en pea pa
Tuvuh Vasio', ka Tuvuh Vasio' paméh, e' o véknOm
to vataare e non pea pa ma tah vihvih ne' se he' o
sionin voon pea.

6 E' a tah paméh nemo6m to te' vaeh suk nem
sih. Ea to nat e no, po poen na to te' me no o
sionin va'ih, ea to hikta te' va'peh me no e Sunon
manuh pa voon pe'. 7Kuru na to te' ro ko no po
vaman, para hikta te' no pa tah na to ep no pa
mataara. 8 Ivéh, no' to soe suk vavoh manih' pan,
emOm to hikta nanadp nem a mét. Emom to iu
rakah e nem pa kéh o sionin va'ih, pamom no ko
iho' vavih va'peh me Sunén manuh pa voon pe'.
Ka v00On ne' to te' non, e' a voon paméh se tavus
en a voon vamaman pea. 9 Ivéhkék, ea se keh te'
ro e no manih po oeh, ke' manuh pa voon va Kkin,
0 kokoman pea se te' tamoaan e non pa nok a
ma taate' ne Sunon to iu non, pare' vaed suk non.
10 Syk ataeah, ea to nat e no. Amot ne ea kurus
se sun ee manih po vahutét pe Kristo. Ke Kristo
koman ivéh, se kiiki a ma tah ne ea to nonok no.
Me ea papaeh se kon ee pataeah to vih non pea pa

5:3: [... pote'varih o pehpeah.] O poen ne ea se mét, a apeera
se keh hikta te' me non o sionin voon, e' se te' va non manih pan, a
apeera to pehpeah.

kon, ataeah a vih, me ataeah a hat. Para kon me
ee po voen to ondt va non manih pa ma tah na to
nonok no, po poen na to te' no manih po oeh véh.

Ea To Te' Me E No Pa Kiu Va Pa Va'aus A Napan,
Kee Vapoh Kokoman Me Sosoenén

11 Ke' a tah paméh, nemom to nanadp suk nem
e Sunon, pamom te' e nem paan eah. Ivéh, nemom
to pupund' suk nem pa kunkuin a ma kokoman pa
napan, pan ee se vaman poé. Emom to hikta nonok
nem a kiu va'ih pa ma taate' to hikta te' totoopin
ne. Ahik. E Sosoenén to nat vahik voh e non pa
ma kokoman me a ma taate' pemom. E6' koman to
vaman no' pan, manih pa ma kokoman pedm, edm
me to nat va e nem manih pan, emom to nonok e
nem pa kiu a totoopin, pare' vih. 12 E6m koman
kés nem pan, emoOm to taneo hah em pa nok a ma
soe varih marén a vamanman a nedm, kom koman
nem pan, emom anap vihvih? Ahik. Emom to kiun
ka neém a soe va'ih pan edm se ep, pardm vaed
me a mom. Ko se te' me nem ta piun vih n0m se
piun o te' varih to méhmoh akuk suk ne a ma tah
na to ep no pa mataara. Ivéhkék, ee to hikta vaed
suk ne a ma te' kokoman varih, to te' ne pa ma
kupu pea. 131Ivéh, ke' se keh te' man non pan, a
taate' me a ma soe pemOm to te' va ne manih pa
ma te'soe po te' papon, koe ka mom, kemom nonok
nem a kiu pe Sosoenén. Ka ma kokoman pemom
se keh te' totoopin e ne, a, emOm to nonok va nem
nén, marén a va'aus a nedm. 14 E Kristo to he' voh
en pemom po kokoman pe', ko kokoman paméh
kunkuin rakah e non pemdm pa nok a kiu pe'. Suk
ataeah, ea to nat vahik voh ee pan, a Paeh a Te' to

kon voh a tasun pea, pare' mét manih pa kuruse.
Ka manih pa hanan paméh, ne ea kurus to mét
vahik kéh voh ee pa ma taate' na to te' moaan me

no. 15 E Kristo to mét suk voh a ra marén a va'aus
a ra, a napan varih to te' to'to' no. Ivéh, ka se nat

no kokoman hah a no, para vavatet no o iu koman
pea. Ahik. Ea se kokoman varoe ko no e Kristo, a
te'véhto kon voh a tasun pea, pare' mét pa kuruse,
ko to' hah en. Ivéh, ka se vatet rakah a taate' pe'.

16 Taneo non kuru, ne ea to hikta vavatet hah
no o iu hat va pa komaara, para kiiki no a taate'
pa napan. Oman, moaan voh na to te' no po iu
hat va pa komaara, para kiiki no a taate' pe Kristo.
Ivéhkék kuru, na to hikta kiiki hah va no eah
manih pa taate' moaan paméh. 17 Ivéh, ka ta pah
te' se keh he' ea manih pe Ieesu!', pare' vatds vavih
rakah me poan, e' se tavus en a te' voon rakah.
Pénton vavih po' ne nedm. A taate' vamoaan pe' to
hik avoes en, ka taate' voon tavus varu' en manih
po to'to' pe'!

18 E Sosoenén koman ivéh, to nok a ma tah poé
varih kee tavus manih pea. Moaan voh ne' to hat
ov e non pea. Ivéhkék, manih pa mét pe Ieesu'
ne' to vapoh kokoman vavih hah me en pea. Ivéh,
ke Sosoenén he' en pemOm pa kiu, pan emom se
va'aus eah, pa nok a napan varih to hat ov e ne
poé, kee vapoh kokoman hah me eah. 19 Ka soe
pemom to te' va non manih. E Sosoenén to te' non
manih pe Kristo. Ke Sosoenén nok a napan, kee
vanun ee pa taate' vakihat, pare vapoh kokoman
me ee pe'. Manih pe Kristo ne Sosoenén to hikta

kokoman hah non a ma hat varih nee to nok voh.
Pare' he' en pemOm pa kiu va pa vatvus a soe in

a taate' moomo paméh. 20 Ivéh, kemodm kon a soe
manih pa rivon e Kristo, pamom vatvus pet a soe
pe'. E'to te' va non manih, e Sosoenén koman
to vaoe koe ke ma' a napan manih pa rivonmom.
KemoOm vavatvus nem a soe koman pe' manih pa
napan kurus, pamo0m sosoe va i nem raoe manih
pan, “E'to vih rakah non p6 nom se koe a ma taate'
vakihat, parom vapoh kokoman me e Sosoenén.”
21 E Teesu' Kristo to hikta nat non pa nok a hat.
Ivéhkék, e Sosoenén to iu e non pea, pare' kehkeh
va'aus a rora. Ivéh, ne' to ununun suk voh a ma
hat pea a napan kurus, pare' vatok manih pe'.
Ke' tavus va en manih pa te' nonok hat. Ivéh, ne
Sosoenén to nok suk a tah véh, pan ea se te' no
manih pe Ieesu' Kristo. Ka manih po kikis pe'na to
tavus ee o te' totoopin manih pamatan e Sosoenén.

6

O Aposol To Taum A Ma Punis Suk A Kiu Pee
1 Em6m to kikiu va'peh me nem e Sosoenén
pamoOm sosoe vakis rakah ke nem pedm pan, “E6m

sevakiuvavih ohe'vihne Sosoenéntohe'anedm.”
2 Suk ataeah, manih koman o Puk Vapenpen, ne

Sosoenén to soe vavoh manih pan,
“E0' koman to vaho' voh eo' po poen
no' se kon hah a nedom,
ko nok vavih eo' pedm.
Ka manih po poen paméh
no' to pénton a ook pedm,
paro' va'aus eo' pedm.” Ais 49:8
Pénton 0m! Kuru, e' o poen ne Sosoenén se nok
vavih en pea. Ka kuru me, ne Sosoenén to kehkeh
kon hah e non pea.

3 Kem6m hikta iu nem a 6 no a napan se soe
vavahat a kiu pemom. Ivéh, nemom to pund' véhva'
suk rakah e nem pa kon ke a tah véh se vahan
pa te', ke' ku'. 4Ivéhkék, a ma moeh tah kurus
nemOm to nonok nem to vataare a no mom a nap
kiu pe Sosoenén. A ma tamoaan rakah nemom to
sun vakis rakah e nem sih pa téém nemom to kon
kamis, me a téém no a punis to taum a mom, me a
ma tah varih to mimiro' a no mom, me a ma te' tah
varih to hihinén a no mom. 5 Ee to ip a mom, pare
vaho'ee pemom panohnoh. Emom to te' me e nem
po te' varih to hat ov a no mom, pare veveo vah

ka no mom. Emom to kiu véhva' rakah e nem. Ka
ma meh poen, nemom to hikta énéén nem, pamom

hikta kokoroh nem. 6 Emom to nonok nem a taate'
voon, pamOm vavataare nem a napan, pan emoOm

a nap kiu pe Sosoenén. Me emom to 6t vakis e nem
po nat vih, pamodm nonok nem a taate' vih manih
pa napan kurus, pamoOm hikta nat nem pa heve

vévého'. Ahik. EmOm to kokon nem sih o kikis
manih pa Tuvuh Vasio'. Pamom te' rakah e nem pa

nok a taate' iu a meh te'. 7Emom to vavatvus nem
sih a soe a man rakah, pamom nonok nem a ma

kiu po kikis pe Sosoenén. Emom to 6t vakis rakah
e nem sih pa taate' totoopin, ka taate' totoopin
pameéh te' va non manih po tah vavapus, me e' to
te' non pa papmato, me a papkiruk. Ka manih pa
taate' totoopin paméh, nemom to vavapus rakah
me e nem pa te' véh to vakihat me non e Sosoenén.

80 upOmte'to ké e ne pa ma éhnanmom. Ko upom
te' to vapoka' ee pemom pa ma soe, ko voknah
rakah ee pemom. Ka ma upom soe ee pama soe hat
manih pemom. Ivéhkék, o upOm to sosoe ne pan,

emOm o te' no a ma taate' pemom to vihvih. Ko
upOm sosoe ne pan, emom o te' pikpiuk. Ivéhkék,
ahik, emom to vavatvus vavi' nem a soe man. 9E'
to te' ke non pan, ahikta te' to nat ka no mom.
Ivéhkék, a napan to inan vavih rakah e ne pemom,
kemoOm hara' va e nem manih pa te' to kehkeh
meét non. Ivéhkék ahik, emOm to te' to'to' a voe e
nem. Ke'te'va inon manih pan, e Sosoenén to
réprép a no mom po opé', marén a vavaasis a mom.
Ivéhkék, e'to hikta ip vamét a mom. 10Ivéh, nemodm
to taum suk voh a ma vu punis, ivéhkék, e' a tah
akukipaméh, a matamoaan emom to te' vaed nem
sih. EmOm o arus, ivéhkék, e' a tah akuk, emom to
va'aus a nap peo, kee 6t 6 ee. Ke' te' ke non pan
emoOm to hikta te' me nem ta tah, ivéhkék emom to
vaneah e nem pa ma tah kurus.

11Emom to soe vamaaka rakah ke voh em peém
a napan va Korin pan, emom to iu rakah e nem
pedém. 120 hahara' pem6m manih pa iu a nedém
to hikta hikhik ro non. Ahik rakah, emom to iu
suntan rakah e nem pedm. Ivéhkék, a ma kokoman
pedm to te' ke e ne pemom, ka hikta te' vapoh
kokoman rakah no pa taate' iu. 13 Kuru, no' to
vavaato me va ka no' nedém manih pan, eémro pus
koa'ped'. EOm se peret rakah a ma kokoman pedm
manih pemOm, parém iu va ka mom manih pa 6
nemoOm to iu va ka no nedm sih.

Ea Se Te' Rakah Va No Manih Pa Iuun Pe
Sosoeneén

14Eom varih a napan to vavatet nem sih e Kristo.
Eom se koe a kiuva'peh me ranapan varih to hikta
vaman ne poé€, eom se nat nem vatos me nem raoe.
Pe'ataate' peetomatan ke enonpate'taate' pedm.

Ataate' totoopin me a taate' hat to hikta antoen ne
avatos. O maaka, me a popoen to hikta antoen me
ne a vatds. 15 E Ieesu' Kristo vapoh kokoman me
kés e non pe susun po ora' hat, ha? A te' véh to
vaman non e Kristo, me a te' véh to hikta te' me
non to vaman, ee antoen kés e ne pa te' me to poh
kokoman, ha? Ahik rakah. 16 E' te' vah va non nih,
e'antoen kés e non pa 6 noama tah ng'nés se no ko
pet e ne koman a Iuun Hinhin Apuh pe Sosoenén?
Ea kurustote'va e no manih pa Iuun Hinhin Apuh
pe Sosoenén to'to' tamoaan. Ivéh, ne Sosoenén to
soe suk vavoh manih komon o Puk Vapenpen pe'
pan,
“E0’' se te' va'peh me no' pee,

pard' nono va'peh vah me e no' pee.
Paro' te' e no' e Sosoenén pee,

kee te' e ne anapan ped'.” Lev26:11-12; Jer

32:38; Ese 37:27

171véh, ne Sunodn to soe suk vavoh manih pan,
“EOm se taki kéh ma'a napan poé varih.

ParOm nat nem vaket tatah
to hikta te' vih non manih pa matan e

Sosoenén.
Ivéh, ko' vaet ka nedm, pard' vaonot ka nedm,
kom sih te' va'peh me po' e nem ped'.” Ais
52:11, Ese 20:34, 41
18 “E Sunon A Kikis Vi to soe vamanih pan,
‘E0' se te' no' e taméneOm,
kom se te' nem o pus koa' oete'
me ro pus koa' mon ped'’ ” 2Sml7:14; 7:8

7

1 Kén kea rakah ped', e Sosoenén to he' voh en
pea pa ma soe vaman poé varih. Ivéh, ka tavus e

o te' voon manih pa mataneah. Para vahik ee pa
ma taate' p0 va po sionin me o apen. Suk ataeah,
ea se nanadp no e Sosoenén, ko ta no eah, ko he'
avoes aa manih pe', para suksuk tamoaan no a
taate' vivihan.

A Napan Va Korin To Panih Ke Pol Vaed

2 E6m se peret a ma kokoman pedm manih
pemom. Emom to hikta nok voh ta hat manih
pedm, pamom hikta mird' voh to vaman pa pah
voe me ta pah kdovo manih topninedm. Me emom
to hikta 6t akuk kéh voh a nedm ta pah tah, ahik
rakah. 3 E¢' hikta se vapoka' a no' neém pa soe
va'ih no' to sosoe no'. Ahik. Suk ataeah, ed' to
soe voh keo' pedm pan, emom to iu suntan rakah
e nem pedm. Manih po poen na to te' to'to' no, me
manih po poen na se mét. 4E¢' to nat e no', parg'
kehkeh soe tavus vatotoopin rakah ke no' pedém
pan, ed' to hara' vaed suk rakah e no' peém. O
kokoman ped' to tuvuh rakah en, suk a taate' nom
to vavatet nem. Ka ma punis tatavus ro ne manih
pemom, ne ed' to kokoman avoe' e no' nds pedm,
ke' a tah paméh to vato o kokoman ped', ko vaed
apuh tavus rakah en manih pa komaneo'.

5 Ko poen nemém to nd nos, ko te' nem manih
pa muhin va Mésadonia'. Emom to hikta vavanot
ro nem. Ahik rakah. Manih pa muhin paméh
Nno a ma vu punis to tatavus tamoaan e ne manih
pemom. A napan va nén to vavaato vasuka' me
e ne pemom, ka ma meh tah va'nadp ee pa ma
komémoOm. 6 Ivéhkék, e Sosoenén véh to vavaato
non sih a ma kokoman pa napan varih to hara'
ne a ma vu punis to vand en ma' pe Taétus, ke'
no en ma' manih pemoém. Ka taate' paméh ne' to

nok pa o' ne' to van0 ma' e Taétus to vato rakah
en po kokoman pemém. 7 Ke' hikta te' non pan,
a hanan ro ko paméh ne Sosoenén to vamo koe
in a ma kokoman pemoOm, pa 0 ne' to vand ma' e

Taétus. Ahik. Moaan voh noém to vatd momoaan o
kokoman pe Taétus, ke Taétus soe ken pemom po

iu pedm, pa 0 ne edm to kehkeh ep ka no neo'. Ka
ma kokoman peém puh rakah ee po tamak, suk a
tah ndém to nok. E' to soe me ken ped' pa 6 ndm to
iu vapoh kokoman me nem ped'. Ko poen nd' to
pénton a soe va'ih, ed' to puh rakah eo' po vaeo.

8 EQ' to nat e no' po kiun ped' ivéh, to he' punis
a ma kokoman pedm, ed' to hikta tamak tiroé' no'
po poen nd' to kinkiun no' o kiun paméh. Oman,
po vamomoaan nd' to te' tamak e no', suk o kiun
paméh se vatamak en pedm. Ivéhkék, edm se hara'
o tamak paméh pa si' téém kokoot akuk. 9 Ka kuru
no'to te' vaed rakah e no', ed' to hikta vaeo suk no'
a ma kokoman punis pedém. Ahik. EQ' to vaeo suk
no' a punis me o tamak pedm to nok a nedm, kdm
panih em pa ma taate' hat pedm. Edm to tamak
suk em pa 0 ne Sosoenén to iu va non. Ivéh, no
a soe pemom to hikta mir6é' suk voh a neém 10 0
vu tamak me o kokoman punis ne Sosoenén to
vatvus, to nok a napan, kee panih ee pa ma kupu
pee, me a ma to'to' pee. Ke Sosoenén kon tane'
hah en pee pa hat. Ivéh, ka se nat no tatamak no
pan, ea se panih a ma taate' hat pea. Ivéhkék, o
vu tamak me o vu kokoman punis to tatavus non
sih pea a napan va po oeh véh, to vavatvus non
sih a mét va po apen. 11 E6m se kokoman vavih,
o tamak véh ne Sosoenén to he' a nedm, to vatvus
vateera' en pa ma vu taate' vih pedm. Ka manih

po tamak paméh ne Sosoenén to kunkuin en pedm,
kom sun em, marén a vatotoopin a ma taate' pedm.
E' to kunkuin a ma kokoman pedm, pa 6 ndm to
sird' a te' véh to nok voh pa hat. Kom nadp em
pe Sosoenén. Kuru nom to kokoman vavi' e nem
ma' pemoOm, ivéh, ne edm to eh suk rakah e nem
pa vatotoopin a taate' pa te' véh to nok voh pa
hat. A ma tah kurus nom to nonok nem, ee marén
a vatotoopin a taate' paméh, ka taate' paméh, to
vataare e non, pa hikta hat to te' non peém. 12 Ko
poen nd' to kiun ka nés nedm o kiun va'ih, ed' to
hikta koman voh no' a vatotoopin a taate' pa te'

véh to nok voh a hat. E6' me to hikta koman no'
a te' véh to hara' non a punis, ne' to kon tane' pa

te' véh to nok voh pa hat. Ahik. E@' to iu varoe no'
a taate' vih pedm se tavus vamaaka. Ka manih pa

matan e Sosoenén ne edm se nat vavih rakah va
nem manih pan, edm to iu rakah e nem pemom.

Ke' a pusun in a 6 nd' to kiun suk voh nos o kiun
va'ih. 13 Ka kuru va'ih no a taate' pedm to nok, ko
vato rakah en pa ma kokoman pemom.

A ma kokoman pemom to t0 rakah ee, kemom

hara'vae0 oahrakah em. Suk edm to vahik kéh em
pe Taétus pa punis pe', ko kokoman pe' vih hah en.

14 Moaan voh né' to soe vanat eo' pe Taétus pa ma
taate' vih pedm, ed' to ké rakah eo' pa éhnéénedm.
Ivéh, no' hikta poet suk voh pa soe ped'. Ahik. A
ma soe nemoOm to he' voh a nedm, ee a ma soe man
vavi'. Ivéh, ka kuru ne Taétus to nat vavih e non,
pa soe nemoOm to nok voh marén a ké a éhnééneOm,
e' a pah man rakah. 15 Ko poen ne Taétus to n6
voh nos pedm, kdm nadp, ko rikrik e nem. Pardom
ot eah, ko vatet kurus em pa soe pe'. E' to koman

avoe' e non pa taate' voh pedm, pare' tamak rakah
e non pedm. 16 Kuru va'ih né' to puh rakah no' po
vaeo, suk ataeah, e¢' to vaman vakis rakah e no'
pan, edm se nonok vavi' e nem pa ma taate' vih
totoopin.

8

O Te' Varih To Vavatet Ne E Ieesu' To Ununun A
Moni' To Va'aus O Jiu'

1Kén kea me kén vamen, kuru nemom to kehkeh

soe vanat a no nedm a hanan, ne Sosoenén to

ururuan vavoh in o kum te' varih to vaman ne
Ieesu' Kristo, manih pa muhin va Mésadonia'. 2 A

ma punis apa'puh to tavus voh manih pee, pare
pund' ee pa ma kokoman pee. Ka manih po poen
paméh nee to te' ne o te' arus rakah. Ivéhkék, e
Sosoenén to vavaed tamoaan voh e non pee, kee
koman ee po updm napan pe Kristo, pare ununun
vapeo a moni' me a ma meh tah, ko va'aus ee pee.
3 EQ' to iu soe vamaaka rakah ka no' nedém pan,
a napan pe Kristo to suk voh o kokoman koman
pee, pare he' vorep oah rakah ee pa moni' nee to
onoOt ne a he'. Ahikta te' to ta' rapoé a nok va
nén. 4Ivéhkék e'e to hin vakis rakah ee pemodm
pan, emOm se soe vaonot ke raoe, kee kiu vatos
me ro upom kum te' varih to vaman ne e Ieesu'.
Kee kiu pa ununun ta moni', pare va'aus a napan
pe Sosoenén varih to te' ne pa muhin va Jiutia'.
5 EmOm to koman vavoh nem manih pan, ee se
he' ro ta ma si' moni' keok akuk, ivéhkeék, a taate'
nee to nok, to oah e non po kokoman pemom.
Vamomoaan nee to he' vovoh voh i rea manuh pe

Sunon. Ko vatet po' ee po iu pe Sosoenén. Pare he'
koman po' rea manih pemom.

6Tvéh, kemOm hinhin vakis e nem pe Taétus, a te'
véh to taneo voh pa kiu va pa taate' uruan a meh
te'. Ke' sih va'aus a nedm, kom vahik a kiu paméh,

suk e' a te' to taneo voh. 7Edm to 6t 6 rakah manih
pa ma moeh tah kurus varih, ne edm to vaman

nem e Sosoenén, parom kiu vakis rakah e nem pa
vavaasis a napan pa taate' vaman, edmto te'rakah
me e nem po nat o poh apuh, parom te' rakah me
nem po iuva pava'aus, me a taate' iu pedm manih
pemom. Manih pa ma taate' poé varih, ne edm se
sun vakis rakah manih pa kiu véh nom to taneo
voh, pa ununun a moni' pa va'aus o te' arus.

8 EQ' to hikta ta'ta' a no' neém, pan edém se un-
unun moni', pardm he'. Ahik. E¢' to iu inan ro no'
pan, a taate' iu te' pedm te' man e non oh? Manih
pa 0 no' se vavatoe a taate' peOm me ra napan
varih to iu rakah ne a va'aus. 9 Suk ataeah, edm
to nat vahik rakah voh em po ururuan pe Sunon
pea Ieesu' Kristo. PardOm nat e nem pe Kristo to te'
me e non pa ma tah peo rakah, ivéhkek, e' to tavus
vavoh manih pa te' arus, marén a 6 ne'se va'aus a
nedm. Ivéh, ne' to tavus suk voh a te' arus, pan e'
se va'aus a nedm, kom kon ta ma tah peo.

10 Kuru né' to iu vatvus no' o kokoman ped'
manih pedm, edm se kiu pa ununun a moni'. Po
kirismas voh to oah, edm to no voh a kiu paméh,
paromiuhe'enem. Ke edmivarih to he' momoaan
voh. 11 Ke' vih non pedm se kiu vakis pa vahik a
kiu paméh. Moaan voh no a ma kokoman pedm
to kat rakah en pedm pa nok a kiu paméh. Ivéh,
ke' vih non pedm se vahik vévéhd', kom sih antoen



2 KORIN 8:12 xxix 2 KORIN 8:17

nem a he' ama tah va pa 6 ném to 6t va nem. 12 Ta
pah te' se keh iu non a he' ta pah tah vamanih po
he', e Sosoenén se kon en po he' pe'. E Sosoenén to
koman varoe non sih a ma tah no a ma papaeh te'
to onot ne a he', pare' kon en pa ma tah nee to he'.
E'to hikta koman non sih a ma tah no a te' to hikta
Ot non, pare' kiiki non a taate' pe'. Ahik.

13 E®' to hikta sosoe no' pan, edm se te' a ma vu
punis marén a va'aus o te', kee iho' vavih ne. Ahik.
E6'toiuno' pan, ea kurus se nok a pah taate', para
te' va no pa pah 6. 14 Ka kuru va'ih noém to te' me
e nem pa ma tah peo. Ka ma tah n0m to vaneah
nem, nom to onot e nem pa va'aus anapanvarih to
kokoot ne pa ma tah. Ka amot nee se keh 6t vapeo,
eeseva'ausvaru'ee pedm, pa 6 nom se kokoot nem
pamatah. Ivéh, ke edbm kurus se nok a pah taate' to
vatoe non, pardm te' vavih nem. 15 E' to te' va non
manih pan, o kiun to kiun non po Puk pe Sosoenén
to soe suk non a taéén nee to popoka' ne o mana/',
ne Sosoenén to he' voh a napan va Israél. Ee to
ununun ko één, pare soe vamanih pan,

“A te' véh to ununun vOrep a taéén,
no a taéén pe' to hikta te' peo vOrep non.
Ka te' véh to ununun vatam a taéén,
no a taéén pe' to hikta te' keok non.” Eks
16:18

E Pol To Vand E Taétus Me A Meh Te' Manuh Korin

16 E6' to soe vavihvih ke na e Sosoenén, suk e' to
kunkuin o kokoman pe Taétus ke' vatoe me e non
pa ma te' kokoman pemom. Me e' to iu va'aus e
non pedm. 17 Emom to hi e Taétus, pan e' se hah
nos manem pedm, ke' soe vaonot en. E' me to iu
rakah e non pa no nos pedm, ko kokoman paméh,

e' o kokoman koman pe'. 18 Emom to vano me nos
eah a meh kea pea ke' no va'peh me en nos pe'.

No a ma kum te' varih to vaman ne e Kristo to ké
rakah e ne pe', suk a kiu vih ne' to nonok non pa

vatvus a Soe Vih. 19 E' to hikta te' non pan, a tah
ro ko paméh. Ahik. A ma kum te' varih to vaman
ne e Kristo to kon voh poé€, ke' né va'peh me a
mom, pare' va'aus a mOm pa he' a moni'. Emom

to nonok nem a kiu va'ih marén a ké a éhnan e
Sunon, me emOm se vataare a napan o kokoman

pemom, to takuin rakah e non pa nok a kiu va'aus.
20 EmOm to hikta iu nem ta pah te' se nok ta soe
hat, suk a 6 nem6m to matop va nem a ma he'
peo poé varih, no a napan to he'. Ke'a pusun in
a 0 nemOm to no va'peh suk me nos e kea paméh.
21Ea to pupund' véhva' rakah e no pa nok a taate'
taeah to te' totoopin non, ne Sunon to iu non, me a
taate'taeah no anapantokomanne pan, e'a taate'
totoopin.

22EmOm me to vano em nos pe meh kea pea, ke'
no va'peh me en nos pa meh péok. A ma poen peo
rakah nemom to pupund' nem eah panok a mavu
kiu. PamoOm inan eah to eh rakah e non pa nok a
ma kiu poé varih. E'to nat rakah e non pan, edm
se nonok varoe kov e nem pa taate' va'aus. Ivéh,
ne' to te' suk rakah me non o iu apuh va panok a
kiu paméh.

23 E6m to nat vavih voh em pe Taétus, €' e va-
momheé ped', pare' kiu va'peh me a non neo' pa
va'aus a nedm. Ka manih pa meh poa kea pemom
poé varih, ndm se nat va nem manih pan, ee a
poa te' kiu no a ma kum te' varih to vaman ne e
Kristoto vand nosraoe. Kee ké rakah e ne pa éhnan

e Kristo manih pa ma kiu nee to nonok ne pon.
24Tvéh, kom se vataare rakah oman va pa taate' iu
te' pedm manih pa ma te' poé varih. Me a pusunin

ataeah nemom to vaed suk nem a ma tah ne edm
to nonok nem. Ivéh, ka napan va pa ma kum te'

varih to vaman ne Kristo, sih nat rakah in a taate'
vih pedm.

9

A Napan Va Korin Se Va'aus A Napan Varih To
Vaman Ne E Sosoenén
1 Ed6m to nat vahik voh em po he' vih véh
nemOm to ununun voh, marén a va'aus a napan
pe Sosoenén varih to te' ne pa muhin véh Jiutia'.
Ivéh, no' hikta se kiun suk no' to kiun ré, marén a
soe vanat a nedm a tah paméh. 2E¢' to nat rakah e
no' pa ma kokoman pedm to takuin rakah ee pa he'
o va'aus pedom manih po upom te'. Ka ma tamoaan
rakah no' to kéeke no' a ma éhnéénedm manih pa
matééra napan va Mésadonia'. EQ' to sosoe va i
no' raoe manih pan, “O kirismas voh to hik, no a
napan va Akaéa' to vamatop voh ee pa nok a kiu
va pa ununun a moni'.” Ko poen no a napan va
Meésadonia' to pénton a soe va pa 0 nom to iu rakah
e nem pa nok a kiu va pa he' a ma moeh tah, a
tah paméh to kunkuin rakah en pa ma kokoman
pa nap peo va Mésadonia', kee vamatop me ee pa
he' a ma te' he' pee. 3 Ivéhkék, ed' to hikta iu no'
a soe va pa 6 nemom to ké nem a éhnéénedm, se'
tavus vamanih po vaato akuk. Ivéh, ko' iuno' pan,
e0m se te' vamatop tamoaan nem pa he' ataeah,
vamanih pa 0 nd' to soe vavoh ke raoe. Ke' a
tah paméh, no' to kokoman no', paré' vano nos a

poa kea pea poé varih, kee n6 ngs manem pedm.
4Emom to vaman rakah va e nem manih pan, eém
to te' vamatop e nem pa he' ta ma tah. Ivéhkék,
ed' to koman no' pan, e' to hat non pa ta ma pah
te' va Mésadonia' se keh no va'peh me a nds neo',
pare taum vamanih pan, edm to hikta vamatop
avoe' nem a he' ta ma tah. Emom se hara' vapoet
suk em pa tah paméh, edm me se hara' vapoet em.
5 Ivéh, no' to koman suk no' a hi a ma kea pea,
pan ee se vovoh ka nos neo' manem pedm. Ko
va'aus a nedm kom vamatop a ma he' poé varih,
nom to soe pan, edm se vand na manuh pa napan
va Jiutia'. Ko poen nd' se keh suk nos, ka napan
varih to no va'peh me a nés neo' to antoen e ne pa
nat vamanih pan, edm koman to kehkeh he' nem
a moni' paméh. Ke' to hikta te' non pan, emom to
totoon a no ne0m pa he' a ma moni' pedm.

6 Eom se koman hah na a soe va'ih, A pah te'
to po'po' a ma si' voa' tah énéén to hikta te' peo
ne, a te' paméh to hikta antoen non a kon ta ma
taéén peo. Ivéhkék a te' véh to po'po' a voa' peo,
e' se kon oah en pa taéén peo. 7 Ivéh, ke ebm
papaeh, edm se kokoman vavih momoaan voh,
manih pa ma kupu pedm pataeah ndom to kehkeh
he' nem. Pe' to hat non pa 6 ndm se hara' vapunis
suk nem a tah paméh, me e' to hat non pa 6 nom
se koman nem pan, a napan to toon a nedm pa

he' a tah. E Sosoenén to iu rakah non sih a te'
véh to hara' vaed rakah non, pare' he' o he' pe'.

8 E Sosoenén to antoen e non pa he' oah a neém a
ma vu tah peo vihvih to antoen ne a va'aus a iho'
pedm. Kom vaneah rakah e nem pa ma moeh tah
peo to antoen e ne panok a kiu vih, marén a va'aus

0 upom te'. 90 Puk pe Sosoenén to soe suk non a
taate' pameéh to te' va non manih pan,

“O te' varih to vavatet ne o iu pe Sosoenén, to he'
oah a ma tah pee manih pa nap arus.
Ka ma taate' totoopin pee, na to hikta se va-
nun no. Sng
112:9

10 E Sosoenén koman to he'he' non a voa' manih
pa te' nepnep voa', me a taéén no a napan se één.

Ke' te' akuk va kov e non manih pan, e Sosoenén
se he' en pedm pa ma tah, kom 6t onot rakah em,
parom onot rakah e nem pa va'aus o upom te' pe
Sosoenén. Ivéh, ka taate' vih pedm se pu va'puh
oah en manih pa ma koméneOm, vamanih pa te' to
nep a ma voa' tah énéén pa rak pe', ko vasuksuk
no a nep taéén pe' to pah voa' suntan en. 11 E
Sosoenén se he' en pedm pa ma moeh tah peo, kom
Ot onot rakah em, pardom iu he' pet e nem po upom
te' pa ta ma te' tah. Ka ma he' pedm to koe ke
ma' manih pemom, pare nok a nap peo, kee soe
vavihvih kee na pe Sosoenén. 12 [véh, ka kiu véh
nomtonok se va'aus en pa napan pe Sosoenén, kee
hikta onot ne a kokoot hah pa ta meh taeah. Me a
taate' paméh se nok a napan, kee soe vavihvih oah
kee na pe Sosoenén. 13 Ka kiu ném to nok manih
pa va'aus a napan, se vataare en pa taate' vaman
pedm. Anap peorakah seké ne a éhnan e Sosoenén,
suk ataeah, ee se ep a ma tah peo nom se he' raoe
me ro upOm te', me edm to pénton voh em pa Soe
Vih pe Kristo. A Soe Vih paméh, ne edm to soe voh
pan, edm to vaman em pe'. 14 Ee se nat va e ne
manih pan, o ururuan apuh ne Sosoenén to he'a
nedm. Ivéh, nee to iu suk ne a te' va'peh me a no

nedm pa téém nee to hinhin ne. 15 O he' vih véh
ne Sosoenén to he' voh a ra, e' to apuh oah e non
pa ma meh tah, ea to hikta onot no a vatvus vahik
a ma soe va po he' vih paméh. Ivéh, ke ea se soe
vavihvih e Sosoenén, suk o he' vih pe'.

10

E Pol To Piun A Soe Pa Napan To Kehkeh Vbknah
Ne A Kiu Pe'
1E0' e Pol, ed' to ihi vakis rakah e no' pedm. E¢!
a te' no a ma meh te' to sosoe ne sih pan, o poen
ne ed' to te' va'peh me a no' nedém, ed' to voknah
hah a no'. Ivéhkék, o poen nd' to te' varo kéh a
no ma' nedm, ed' to he'he' no' sih a soe eh manih
po kiun nd' to kiun. E@' to kehkeh vataare no'
a taate' t0 manih pedm, ko tooto amamot ke no'
pedm. Vamanih pa 6 ne Kristo to nok va voh. 2 E¢'
to sosoe vakis rakah va ke no' pedm manih pan,
eOm se te' vamatop nem. EG' tome' né nos pedm
ko he' a nedm ta ma soe kikis po no' se te' va'peh
me a no' nedm. E6' to koman e no' pan, ed' to onot
e no' pa he' a soe kikis ped' manih pa napan varih
to koman ne pan, emom to vavatet nem sih a ma
taate' va po oeh véh. 3Oman, ea to te' no manih po
oeh véh, ivéhkék, ea to hikta vavapus va no manih
pa napan va po oeh véh. 4Emom to hikta vavapus
me nem a ma tah vavapus va po oeh véh. Ahik.
EmoOm to 6t nem a ma tah vavapus to te' me ne
o kikis pe Sosoenén, pare antoen e ne pa mird' a
kiikin eh va pa ma taate' hat va po oeh véh. Emom

to kehkeh Voknah rakah nem a ma vu kokoman
pa napan, > me a ma soe piuk varih to susunpip

ne a hanan no a napan to kehkeh nat vavih koe

ne e Sosoenén. Emom me to susunpip e nem pa
ma kokoman pa napan varih to vakihat me ne e
Kristo, kee sih panih a ma kokoman pee, ko suk o
iu pe Kristo. 6 Emom to anoeh ro a no neém, pan
eOm se keh vataare em pemom, pan edm to iu vatet
e nem pa ma soe kurus pe Kristo, a, em0m me to te'
vamatop rakah e nem pa vakmis a napan varih o
vatosoe.

7E0m se kiiki vavih pa ma tah varih ném to ep in
pa matéénedm. EOm se keh koman nem pan, edm
a napan vamaman pe Kristo, a, edm se kokoman
vavih, parom koman vamanih pan, emom me a
napan pe Kristo, pamom te' va e nem manih pedm.
8 E' oman rakah, emom to ké koman hah a nem,
suk a tasun ne Sunon pea to he' voh a mom, marén
a nok a kiu paméh. Ivéhkék, a tasun paméh to nok
anedm, ko vaman pe0m kikis, pare' hikta voknah a
non nedm. Ke'a tah paméh nd' to hikta se poet suk
no' a soe va'ih né' to nonok no'. 9 Ivéhkék, edm se
nat nem koman nem pan, ed' to pupund' e no' pa
va'naOp a nedm manih pa ma kiun no' to kinkiun
kano'nosnedm. 10 A ma pah te'tososoe nesih pan,
“A ma kiun pe Pol to te' me ne a ma soe apa'puh
kikis, pare tanih va'puh oah. Ivéhkék, o poenne'to
te' non manih pea, pare' vavaato me a rora, ka ep

no eah to hikta te' eh non. Me e' to hikta nat vavih
non pa taate' va pa vatvus a soe.” 11 0 te' varih to

nonok ne a ma soe to matan va ne manih, ee se nat
vane manih pan, emom to hikta te'va'peh me nem
a nedm manem kuru. Ivéh, nemom to soe suk nos
a tah paméh manih pa ma kiun pemom. Ivéhkeék, o
poen nemom se te' va'peh me a no nedém manem,
emOm se vatvus em papaeh a tasun, nemom to

vavatvus voh nem manih pa ma kiun pemom.

12 Emo6m to hikta on6ét nem a vatoe hah ém me
ro te' varih to hara' ne pan, ee ro te' susunon, pare
kééké koman hah a nee. Ahik. O te' poé varih to
vavatoe koman hah a ne pa ma taate' koman pee,
pare kiiki koman hah a ne pamataate' koman pee.
O te' to nonok ne a ma taate' po€ varih to te' va
ne manih, po te' o péh papon. 13 Ivéhkék, emom
to hikta onot nem a ké koman hah ém, suk a ma
tah to te' tavus kéh ne a kiu nemo6m to kon voh, ko

nonok nem. Ahik. Emom se ké koman varoe hah
a nem, suk a ma kiu ne Sosoenén to kon voh, pare'

he'a mom, kemOdm nonok nem manih po up6m te',
me manih pedm. 14 E Sosoenén to vaho' voh en
pedm paan a tasun, me a kiu ne' to he' voh a mom.
Ivéh, kemOm hikta se oah nem a 6 ne' to soe vavoh
ka mOm, pan em0m se kikiu aton nem pa vatvus
a Soe Vih véh to soe suk non e Kristo. KemoOm
koman ivarih, to vatvus momoaan voh ka neém a
napan va Korin a Soe Vih paméh. 15 Emom to hikta
apa'pon nem o pan pemodm, pamom ké koman hah
a nem, suk a ma kiu no upom te' to nonok voh

ne. Ahik. Emom to kehkeh nok varoe ko nem a
ma kiu varih ne Sosoenén to he' voh a mom, pan

emoOm se nonok nem, kdm se ep, ko vaman pedm
pu vakis ma'. Kom sih va'aus a kiu nemom to
nonok nem, ke' tavus va'puh manih topninedm.
16 KemOm antoen me e nem pa vatvus a Soe Vih
manuh pa ma v0on varih to te' oah ne na a voon
apuh pedm. PamOm hikta iu ké koman hah a nem,
suk a ma kiu no upOm te' to nok voh manih pa ma
0 muhin po upodm te'. 17 Suk ataeah, a soe to te'

non komon o Puk pe Sosoenén to soe vanon manih
pan,

“A te' se keh iu ké koman hah a non,
e'se ké varoe non a €hnan e Sunon,

suk a ma tah ne' to nonok non.” Jer 9:24
18 Ea to nat e no, pa te' véh to hara' vaed non
sih, pare' ké koman hah a non, e' a te' paméh, to
hikta te' non to éhnan manih pa matan e Sosoenén.
Ivéhkék, e Sosoenén se keh ké non a éhnan ta pah
te', a, a te' ko paméh, to te' me non o éhnan manih
pa matan e Sosoenén.

11

A Taate' Pe Pol To Hikta Vatoe Me Non A Taate'
Po Te' Varih To Pikpiuk Ne Pan Ee O Aposol
1 EQ' to iu no' pan, edm se vaonot ka neo', ko'
nok a si' soe nun ped' marén a ké koman hah &',
ivéhkék, edm to nok vavoh em nén. 2 E Sosoenén
to te' me non a taate' puhio' pe', pan ea a napan
kurus se te' no o te' ne' to vaneah non. Ka manih
pa taate' puhio' paméh, nd' to iu me no' pan, edm
me se vatet vavih a taate' pe Kristo. Ke ed' koman
to kon voh eo' pedm, ko he' eo' pedm pe', ke' tavus
va en manih pe voe koman pedm. EQ' to he' anedm
e Kristo vamanih ped' to me ka nos neém a koa'
mon sepe' vivihan manuh pa te' seka' véh ne' to
kehkeh me non. 3 Ivéhkék, ed' to koman avoe' e
no' pa kuru' véh to piuk voh e Iv pa taate' piuk
pe'. Ivéh, nd' to nanadp suk no' pan, a paeh a taate'
avoe' paméh to me' tavus me en manih pedm. Ka
ma kokoman pedm nun, kdm kéh em pa taate' te'
vavivihan me a taate' vatet e Kristo. 4 E0' nanadp
sukno' ataeah, ed' to nat e no' pedm to te' vamatop
ro ko nem a ténan a soe po upom te' varih to se
no ma' pedm. Pare vavatvus ne a soe va pe Ieesu'

véh, to hikta vatoe me non a te' Ieesu' véh, nemom
to vavatvus nem a soe va pe'. Ka manih pa taate'
paméh ndm to kon suk voh a meh tuvuh ke, to
hikta te' va non manih pa Tuvuh Vasio' véh noém

to kon moaan voh. Parém téténan vinem a soe vih
to hikta te' non pan a Soe Vih pe Ieesu' Kristo véh

nemoOm to vavatvus nem sih manih pedm.

SE0' to hikta koman no' pan, “o aposol apa'puh”
pedm poé varih, to vih oah e ne ped'. 6 E0' to
hikta natvavih p0' no' pataate'va pa vatvus a soe.
Ivéhkék, ed' to nat vavih e no' pa pusunin a soe no'
to vavatvus tamoaan no' sih. Manih pa ma taate'
kurus me pa ma poen kurus, nemOm to vataare e
nem pedm po nat pameéh.

7EOm to nat e nem, ed' to vavaasis voh a no'
nedm a Soe Vih pe Sosoenén pard' hikta hinhin
voen a no' nedm. Ahik. E@' to vOknah koman hah
a no', marén a ké varoe a ma éhnéénedm. EOm
koman va nem nih pa 6 n¢'to nonok va no' manih,
E6m koman kés nem pan e¢' to nonok e no' pa hat,
ha? 8 E6' to kokon moni' no' sih manih pa ma meh
kum te' varih to vaman ne sih e Kristo, e6' to kon
a moni' paméh, marén a va'aus koman hah ¢', ko
kikiu no' topnineém. 9 Ko poen nd' to te' va'peh
me voh a no' nedém manih Korin, pard' kokoot no'
pa taeah nd' to iu no', ed' to hikta he' punis ta
pah te' oete', ke', ta pah kdovo manih pedm. Ahik.
A kén kea varih to vaman ne e Kristo manih pa
muhin va Mésadonia' to né ma' manih Korin, pare
tavus ma', ko va'aus ee ped' pa taeah no' to kokoot
no', pard' iu no'. EQ' to hikta koman vakis no', a
he' punis a nedm manih pa matop ka ned'. Ivéh,
no' to vavatet tamoaan suk no' o kokoman paméh.

10EQ' to soe vamanih, suk a soe man pe Kristo to
te' tamoaan non sih manih pa komaneo'. Ivéh, k'
se soe vamaman rakah va eo' manih pan, “Manih
Akaéa', no ahik ta pah te' to on6t non a sunpip a
neo' pa ké a éhnaneo', suk ed' to koe voh eo' pa 6
nom se matop ka no neo'.” 11 Vahvanih ko' nonok
va no' manih? EOm koman kés nem pan eg' to
hiktaiuano'nedtm? Ahik rakah. E Sosoenén to nat
rakah e non ped' to iu e no' pedm.

12 Tvéh, ko' se nonok avoe' e no' pataeah né' to
nonok no' kuru. Suk a taeah, ed' to kehkeh sunpip
no' a napan varih to ké koman ne a éhnéére, suk
a ma kiu nee to nonok ne. Ee to sosoe ne pan, a

kiu nee to ké suk ne a €hnéére to vatoe me e non
pa te' kiu nemom to nonok nem. 130 te' poé varih

to hikta te' ne o aposol vamaman, me ra nap kiu
vamaman, ee ro te' pikpiuk. Ee to panih a taate'
pee, pan a napan se ep ne, pare koman ne pan
ee 0 aposol vamaman pe Kristo. 14 Ka taate' nee

to nonok ne to hikta vatoksean a rora. Ea to nat
vavih rakah e no, e susun po ora' hat koman to

antoen e non pa panih hah ea, pare' matan va e
non manih pa ankero' va po maaka, ka napan ep
ne poé, ko koman ne pan, e' a ankero' pe Sosoenén.
151véh, ka tah paméh to hikta se vatoksean a rora,
pa 0 no a nap kiu pe susun po ora' hat to panih a
ma taate' pee, pare kikiu va ne manih pa 6 no a
napan varih to nonok ne a ma taate' totoopin to
kikiu va ne. Ivéhkék, amot ne Sosoenén se kiiki en
pamataate' pee, kee kon kamis suk ee pama taate'
taneah nee to nonok ne.

E Pol To Hutét A Ma Punis To Tavus Poan P Ne'
To Nonok Non A Kiu Aposol



2 KORIN 11:16 xl 2 KORIN 11:23

16 E6' to soe ke voh eo' pedm pan, a hikta pah te'
se koman non pan ed'a pap0On. Ivéhkék, edm se keh
koman va e nem ped6' nén, 6t va ka neo' manih pa 6
neOdm to 0t vain a te' papon. Parom koe ka neo', ko'
ké vatam koman hah ¢'. 170 poen no¢' to ké koman
hah ano',ed'to hara' koman no'pan, a pop ped'to
vih. Ivéhkék, ed' to hikta toto va no' manih pa 6 ne

Sunoéntoiuvanon. Ahik. EG'to toto va eno' manih
pa te' papon. 18 A nap peo va po oeh véh to ké

koman hah a ne suk a ma pop pee to vihvih. Ivéh,
ke ed' me se ké koman hah me eo' pa te' éhnaneo'.
19 Ke edm varih a napan to te' me nem a ma nat
apa'puh, me a ma kokoman vih natsean. Ivéh,
nedm to iu suk nem a soe vaonot o te' papon, kee
soe ka nedm a ma soe nun pee. 20 Oman rakah, ta
pah te' se keh réh a nedm kom no ko kiu akuk nem
manih pe', ke' kon vahik en pa ma tah peém, me
e' se piuk ka nedm, pare' vakéén pet en pedm. Ko
te'te' vasusunon e non pedm, pare' tatapan en pa
ma matéénedm, kom ep akuk e nem pe', ke' nonok
suk e non po iu koman pe'. 21 Varenan rakah,
pemom to hikta te' eh nem, pa nok a ma taate' poé
varih manem peOm. E0' to te' poet rakah e no' pa
soe tavus a hat pem0m manih pedm.

Ivéhkek, e' se keh te' non e retereh to eh on6t ne
a ké koman hah rea. A, e6' me se eh onot me e no'
pakékoman hah @'. Varenan rakah, ed' to vavaato
va e no' manih pa te' papon. 22 Ee to koman ne
sih pan, ee varoe a ma to Jiu'. Ivéhkék, eo' me a to
Jiu'. Me ee to koman ne pan, ee varoe a napan va
Israél. Ivéhkék, ed' me a to Israél. Ee me to koman
ne pan, ee varoe o pus koa' pe Abraham. Ivéhkeék,
ed' me e koa' pe Abraham. 23 Ee kés a nap kiu pe

Kristo, ha? EQ' to onoah e no' pee pa nok a kiu pe'.
Ivéhkeék, ed' to toto va e no' manih pate' papOn. EQ'
to kikiu véhva' oah rakah e no' pee. A ma poen peo
no a napan to vaho' ee ped' pa nohnoh. Ivéhkeék,
a ma si' poen keok nee to vaho' rapoé pa nohnoh.
Ko' hikta antoen no' a éh a tovih rép no a napan
to rép a neo' po uris réprép te'. EG' me to antoen
e no' pa éh a tovih rép no a napan to rép raoe. Ka
ma poen peo nd' to vatét rakah eo' pa mét. 2¢ A ma
to Jiu' to rép a neo' pa 39 rép po uris réprép te', ee
to nok va ka neo' nén pa tonim téém vakékéh. 25 A
kukon téém vakékéh nee to rép a neo' po opé'. Ko
poh poen nee to tosvOs ka neo', ka si' 6 hat, ko' mét
eo'. Ko meoh kukon poen né' to te' no' po pard',
ko paro' hat me en peo'. Ka pah popoen me a pah
potan avoes va pa kukodn poen poé varih, no' to te'
no' koman tahi'. 26 A ma poen peo rakah nd' to
no pa ma v0on varo, ka si' 6 hat ko' taum koe eo'
pa punis manih ruen. Me manih pa koreera nap
kakaveo, me ra kén kea koman ped' varih o Jiu',
me ro te' varih to hikta te' ne pan ee ro Jiu'. Ka ma
meh poen no updm te' to kehkeh mirg' e ne ped'
manih koman a ma voon apa'puh, me manih pa

ma muhin no a hikta te' to te' non. A si' 6 hat me
ko' taum eo' pa punis manih tahi'. Me manih pa

koreera napan varih to pikpiuk ne sih pan ee ra
napan pe Kristo. 27 E¢' to nok voh a ma vu kiu to
parin a hiva' rakah, paro' hikta kokoroh vavih no'
pa ma poen peo. EQ' to hara' o maé, me o manoe.
Ka mapoen peo nd' to hikta te' me no' ta taéén. Me
e0' to hara' a tuvuh, pard' hikta te' me no' to ohop
no'se ohop pip a tuvuh manih pa sionineo'. 28E'to
hikta te' non pan a ma punis varoe ko poé varih to

tatavus voh ne manih ped'. Ahik. E¢' se soe me eo'
pa ma meh punis to tavus voh manih ped'. A ma
poen kurus no' to te' me no' o kokoman punis va
pa taate' matop vavih a ma kum te' varih to vaman
ne e Kristo. 29 0 vaman pa ta pah te' va pa napan
varih to vaman ne sih Kristo se keh to6tdo no non, a,
e0' me se pah hara' vasuné eo'. Ka ta pah tah hat
se keh tavus manih pa ta paeh va pa napan varih
to vaman ne e Kristo, ke' ku' manih pa taate' hat,
a, e0' se pah heve suk rakah eo' pa tah paméh.

30 E' se keh hikta te' non ta meh hanan, né' se
ké koman hah 0', a, ed' se soe eo' pan, a ma punis
varuh to tavus voh manih ped', a ma punis poé
varih to vataare e ne ped' koman to hikta te' me
no' to eh. 31 E Sosoenén, e' e Taman e Sunon pea
Ieesu' Kristo. E' koman to nat e non ped', to hikta
pikpiuk no'. Ivéh, ke ea se ké tamoaan varoe ko no
a €éhnaneah. 32 Moaan voh no' to te' no' Damaskas,
ka te' susun véh to te' non paan a te' sunon véh e
Aretas, to vaho' en pa ma te' utut, kee ut e ne peo'
manih pa ma hopa' varih to ho ne manih pa voon
apuh pameéh. Ee to kehkeh 6t a no ned', to vaho' a
neo' pa iuun nohnoh. 33 Ivéhkék, a ma vamomhé
ped' to vaho' a neo' po kove, pare voknah koe ka
ma' neo' po hopa' oho koe ke pa tuvuh manih po
vakapkap in a voon pameéh, ko' rusin kéh eo' pa te'
susun paméh.

12

A Pah Te' To Tata Non E Sosoenén, Ke Sosoenén
Soe Ke Poan A Ma Soe Peo

1 Ahik hah ta meh hanan no' to te' me no', ed'

se te' avoe' e no' pa ké a €hnaneo'. Oman! A taate'

paméh to hikta antoen non a va'aus a ra. Ivéhkék,
e0' to kehkeh soe tavus no' a ma tata ped', me ama
soe ne Sunon to vatvus ka neo'. 2E0¢' to nat no', a
pah te' va pa napan varih to vaman ne e Kristo, no
poh havun me ro taana' kirismas to oah voh, ne
Sosoenén to me peah voh a te' paméh manuh pa
vakon voon va kin. E¢' to hikta nat no', a te' paméh
tond me enposionin, ke'e'to kéh voh en po sionin,

ke' a tuvuh varoe to no. E Sosoenén varoe to nat
non a tah paméh. 3-4E¢' to nat va e no' manih pan,

e Sosoenén to me peah en pa te' paméh manuh pa
Voon va Kin. E¢' to hikta nat no' pan, e' nd me voh
en po sionin, ke' a tuvuh varoe to nd. E Sosoenén
varoe to nat non a tah paméh. Ka manuh pa Voon
va Kin ne' to pénton a soe no a hikta te' to antoen
non a vatvus vamaaka a soe paméh pa rivoneah,
pare'suuponrakah me enon pate'pavatvus asoe
paméh. 5 E¢' to kehkeh ké rakah e no' pa éhnan a
te' paméh. Ivéhkék, ed' to hikta iu ké koman hah a
no'. E0' to antoen varoe no' a ké a €hnaneo', suk a
ma tah to vataare ne, a 0 no' to hikta te' me no' to
kikis. 6 Ivéhkeék, ed' se keh koman no' a ké koman
hah a éhnaneo', pard' hikta se te' no' pan ed' a te'
papon. Suk ataeah, ed' to vavatvus vavi' e no' sih
pa soe man. Ivéhkék, ed' to hikta iu ké koman no'
a éhnaneo', suk e0' to hikta iuno'a 6 no a napan se
koman vapeah kanoneo'. Ee se inan voh pa taate'
no' to nonok no', pare ténan a soe nd' to vavatvus
no', ka ma tah poé varih se vataare non raoe o
to'to' ped', kee sih koman po' ne a €hnaneo'.

ATahTo Te'VaNon Manih Pa Tah To'to' To Mird'
A Sionin E Pol

7 E Sosoenén to vataare voh a neo' a ma tah
vihvih rakah. Ivéhkeék, e' to hikta iu non a 6 no'
se kokoman vOrep no' a ma tah poé varih. Pard'
vaeo suk no' a taate' ped'. Ivéh, ke' vano ma' a tah
to te' va non manih pa tah to'to', ko rukruk non a
sionineo'. Ka tah paméh, e' a te' te'te' soe pe susun
po ora' hat, e' to n6 ma' to rukruk vakmis e non
ped', me e' to voknah rakah en ped', ko' hikta onot
no' a hara' vaeo, ko ké koman hah ¢'. 8 A kukon
téém rakah no' to hinhin no' e Topoan, pan e' se
vahik kéh a neo' pa tah paméh. 9 Ivéhkék, e Topoan
to soe va ka neo' manih pan, “Ahik. Suk ataeah, o
ururuan ped'to onot rakah e non pén. Pa téém nén
to hikta te' eh nom, o kikis ped' to tavus vamaaka
rakah en manih pén.” Ivéh, ko' te' vaed rakah e no'
pa 6 no' to hikta te' me no' to kikis to ké hah d', suk
a suné koman ped'. Ivéh, no kikis pe Kristo se te'
suk non manih ped'.

10 Tvéh, ka kiu no' to nonok ke no' na e Kristo,
Nno a ma vu punis se taum suk a neo', ko' taum
véhva' eo'. O te' se mird' a neo' ko hinén a neo', ko
vakmis ee ped'. Ko poen nd' to hara' vasuné no',
0 kokoman ped' to te' vavih e non. Suk a taeah, o
poen no' to hikta te' me no' o kikis, e' o poen ko
paméh no' to hara' vaeh rakah eo'.

E P61l To IuVaeh Non O Vaman Pa Napan Va Korin

11 Ka soe no' to sosoe no', e' a soe pa te' papon.
Ivéhkék, edm koman to kunkuin o kokoman ped/',
ko' nok eo' pa soe va'ih. Edm ivarih, to ondt nem a
soe tavus a ma taate' vih ped'. Ivéhkék edm to hikta
nok va voh nén. Oman, ed' a si' tah akuk, ivéhkek,
ed' to hikta te' voh no' paan o “Aposol apa'puh”
pedm. 120 poen no' to te' va'peh me voh a no'

neOm, pard' nonok no' a ma moeh tah to vataare a
non nedm pan, ed' a aposol vamaman. O vu punis
to tavus manih ped', ko' sun vakis e no'. Ka manih
pa taate' paméh, no a ma vu tah vatoksean, me a
ma vu véknOm, me a ma meh vu kikis apuh to tavus
voh topninedm. Ka ma tah poé varih to tatanok
ne, pare vataare a non nedm pan, ed' to nonok no'
a ma kiu pe Sosoenén. 13 Ed' to nok voh a paeh a
taate' manih pedm to vatoe me e non pa taate' no'
to nok voh manih pa ma meh kum napan varih
to vaman ne e Ieesu'. E' to te' non a pah tah ro to
hikta vatoe non né' to nok voh manih pedm. E¢' to
hikta kon akuk a moni' pedm, marén a nok a kiu pe
Sosoenén. E'a hat po' ped' ipaméh. E' se keh te' va
non nén, ihan anoe kéh a neo' a hat pameéh.

14Kuru no' to vamatop e no', pa nok nos a vakon
vavih ped' manem pedm. Ka manih pa vavih
pameh, ne ed' to hikta onét no' a he' punis a nedm.

E0' to hikta ondt no' a 6t kéh a nedm a ma tah
pedm. Ahik. EQ' to iu varoe no' a 6t a nedm. EOm

to nat vavih rakah e nem. O koa' to hikta onot ne
a ununun ta ma tah, ko he' a ma kén taméére me
ra kén sinéére. Ahik. A kén taman me ra kén sinan
to te' varoe me ne a kiu pa ununun ta ma tah, pare

he' a ma pus koa' pee. 15Ivéh, ké' vaed rakah e no'
pa he' a nedm o to'to' ped', me a ma tah no' to te'
me no', marén a va'aus a neom. KoOm se tavus a
napan va po vaman. EQ' to pah iu suntan rakah
e no' pedm, e' a tah pd' ko paméh to nok a nedm,
kom hikta iu vi ka no neo', ha?

16 Oman, o0 updm pedm to sosoe va ne sih manih
pa taate' ped' pan, ed' to hikta he' punis voh a
nedm. Ivéhkék, o updm pedm to koman ne pan, “EQ'

e POltovakéénvoh anedm, kamanih pataate' piuk
ped', nd' to vaon a nedm, ko 6t akuk kéh a nedm
a ma tah pedém.” 17 E¢' piuk kés voh a neém, pa 6
no' to vanod voh nos a ma te' ped' manih pedm, ha?
Ahik, edm koman to nat e nem ped' to hikta nok
vavoh nén. 18E§' to he' kokoman voh eo' pe Taétus,
ke' n6 nds pedOm. EQ' to vano va'peh me nos eah
e meh kea pea. E Taétus kés to piuk voh ka nedm,
pare' kon akuk a ma tah pedm, ha? Ahik, edm to
nat e nem, emom to vavatet nem o poh kokoman,
me a pah taate'iu.

19E6' to koman no' pan, edm to éh vahik em pa
ma soe kurus varih pardm koman nem pan, emom
to kiun, marén a vatotoopin a soe pemdm manih
pa matéénedm. Ivéhkék, ahik. EmoOm to te' e nem
a napan pe Kristo, pamdm nonok nem a ma soe
varih pa matan e Sosoenén. EOm a ma vamomhé
rakah ped', emOm to nonok nem a ma moeh tah
kurus poé varih, marén a vakikis o vaman pedm.
20 EQ' to nanalp e no' pan, ed' tome' nd nods pedm,
pard' taum a nedm to hikta te' va nem manih pa
0 nod' to iu va no'. Edm me tome' ep ka no neo' to
hikta te' va no' manih pa 6 ndm to iu ep va ka no
neo'. EQ' to nanadp me e no' pa ep ka nedm to te'
nem manih pataate' vaheheve, me a taate' puhio,
me a taate' heve, me a taate' va okoek a meh te',
me a taate' vasoe vahat, me a taate' vasoe tonun
a meh, me a taate' ké koman hah aa, me a taate'
mird' a kiu. 21 E'to hat non ped' se nd nés pedm ke
Sosoenén ped' vapoet aneo' manih pa matéénedm.
EQ'se pah tamak eo' pa 0 no' se ep a nap peo varih
to nonok voh ne a ma taate' hat poé varih, pare
hikta panih a ma taate' pee, ko he' tonun a ma

taate' varih, a taate' te'te'vaasi', me a ma taate' hat
vapoet varih nee to nonok voh ne.

13

A Napan Va Korin Se Ut Vavih Ne Po Vaman Pee
1Kuru e'avakon téém ped' pand ndés manem pedm.
O Puk pe Sosoenén to soe va non manih pan,
“A poa te', ke' a kukon te' se keh soe tavus
a 0 nee to ep in ta pah te' to nonok non ta hat,
a, ea to ondt e no pa vatotoopin a hat

paméh,”* L019:15
2 0 vapook téém no' to te' va'peh me voh a no'
nedm. Pard' soe vaénpan voh eo' pa napan varih
to nonok voh ne a ma taate' hat. Ka kuru va'ih
no' to te' varo kéh e no' nds pedm, pard' he' nos
a soe vaénpan ped' manih po upOom te' kurus. Ko
poennd' se hah nés pedm, ed' to hikta onétno'a ep
akuk o te'varih to nonok ne a taate' hat paméh. Eo'
se pah vakmis tiroé' rakah eo' pee. 3 Eom kehkeh
nat vateera' nem pan, e Ieesu' Kristo to vavaato ke
non ma' manih pa rivoneo', ke' a hik. Ka manih
pa taate' paméh, nd' to se nok kom nat vavih rakah
parom pénton vavih em pan, e Kristo hikta se vato
non pa vatotoopin a ma taate' hat peém. Ahik. E'
se vataare rakah en pedm po kikis pe'. 40 p6h man
rakah, moaan voh ne' to hikta te' me non o kikis,
kee vahan ee pe' pa kuruse. Ivéhkék, kuru va'ih

* 13:1: E Pol to vatvus a soe ne' to kon tane' manih po Puk pe
Sosoenén, suk e' to iu vamaaka non a napan varih to vaman ne e
Ieesu' manih Korin, pan ee to kon vahik voh ee pa soe vaénpan. A
kukon te' poé varih to te' ne koman a soe va'ih, to vatoe me e ne
pa kukon vavih pe Pol ne' to nok marén a soe vaénpan a napan va
Korin.

ne' to te' to'to' ro non po kikis pe Sosoenén. E'to
te' man e non, pemom to vatds me e nem pe Kristo,
pamoOm hikta te' me nem to kikis. Ivéhkék, manih
po kikis pe Sosoenén, nemOm se te' to'to' e nem
pe Kristo. Ivéh, nemom se vatvus suk o kikis pe'
paméh topninedm.

5 E6m se epep vavih pa ma taate' pedm, ko ini-
inan hah ém, parém ep pan, o vaman pedm te'
eh e non, ke' ahik? EOm se nat vavih va nem
manih pan, e Ieesu' Kristo to te' non manih pa ma
koméneom. E'se keh hikta te' me a non nedom. A,
a ma taate' pedm to vataare e ne pedm to hikta
te' me nem to vaman manih pe'. 6 Ivéhkék, ed' to
anoeh e no' pan, edm se taum vamanih pan, emom
koman to nonok nem a kiu pe Kristo. 7 Emom
to hinhin nem na e Sosoenén, pan e' se va'aus a
nedm, kdm nat nem nok ta hat. Emom to hikta
nonok nem o hin véh, pan e Sosoenén se vataare
a ne0m vamanih pan, emodm o aposol vamaman.
Ahik. EmOm to iu nem pan, eOm se nok varoe a
taate' totoopin. E'se keh te' vanon nén, anapan to
antoen e ne pa koman vamanih pan, emém kuru o
aposol vamaman, ke' ahik. E' a tah akuk ipaméh.
8 Ee to hikta onot ne a nok ta pah tah to antoen

non a voknah a soe man. Ahik. Ea se kiu vakis
varoe konopava'aus pavatvusasoe man. YJEmom

0 suné pamom te' vaed e nem, suk edm to hara'
vaeh e nem. Kemom hinhin nem sih e Sosoenén,
pan o vaman peOm a napan pe Kristo se tavus
vatotoopin. 10 E Sundn to kon voh en ped', pan
e0' se matop i no' a kiu pe', pare' he' en ped' pa
ma kikis kurus va pa nok a kiu paméh. EQ' to te'
varo kéh e no' nds pedm, pard' kiun o kiun va'ih

ko vano ka nos nedm, suk ataeah, o poen no' se no
nos pedm, ed' to hikta manin no' a soe ka nedm ta
soe eh va pa vatotoopin a ma taate' pedm. E Sunon
to he' vahik voh en ped' pa kiu va'ih, pan ed' se
vakikis o vaman pedm, e' to hikta he' a neo' a kiu
va'ih pan ed' se mimird' a no' nedm. Ahik.

E P61l To Soe Ataaton Ke Ra Napan Va Korin
11 Kén kea me ra kén vamen, ed' se soe ataaton
keo' pedm, pard' no eo'. Kom kiu véhva' pa vato-
toopin o vaman pe0m, parOm pénton nem a ma soe

ng' to soe ka nedm. EOm kurus se te' me nem o
po6h kokoman, me o kokoman moomo. Kuru ed' to

hinhin no' e Sosoenén, pan e' se te' tamoaan me
a no neOm, pare' he' a neOm a taate' iu te', me o
kokoman moomo pe'.

12Manih pa taate' pea a napan pe Sosoenén, edm
papaeh se he'a soe vavihvih vivihan manih pa ma
meh pedm. A nap vivihan pe Sosoenén to he'a nos
neOdm a potan avih pee.

13-14EQ' to hinhin me no' pan, o he' vih pe Sunon
pea e Ieesu' Kristo, me o ururuan pe Sosoeneén,
va'peh me a Tuvuh Vasio' se nok a nedm, kom te'
vapoh kokoman nem.

